
Prezident İlham Əliyevin iştirak-
çısı olduğu bütün görüş və danışıq-
lar məhz milli maraqları təmin etmək 
devizi altında keçirilirdi. Əlbəttə, 
çətinlik və maneələr də olurdu. 
Xatırladaq ki, “Əsrin müqaviləsi” 
ilə bağlı danışıqların 1994-cü ilin 
yazında və yayındakı İstanbul 
və Hyustondakı son mərhələləri 
xüsusilə ağır keçdi. Bəzən böhran 
anları da olurdu, müəyyən şərtlərin 
qəbuledilməzliyi ucbatından danışıq-
lar dayandırılma məqamına çatırdı. 
Həmin anı cənab İlham Əliyev 
belə xatırlayır: “Biz xarici şirkətlərə 
deyirdik: siz ayrı-ayrı şirkətlərin 
maraqlarını müdafiə edirsiniz. Biz 
isə ölkənin və Azərbaycan xalqının 
maraqlarını müdafiə edirik. Əgər 
siz səhvə yol versəniz, bu, sizin 
şirkətin yalnız bir layihəsində öz 
əksini tapacaq, əgər biz səhv etsək, 
bu səhv bütün Azərbaycan xalqının 
mənafeyinə xələl gətirəcəkdir. Baş-
qa sözlə, biz heç cür heç bir səhvə 
yol verə bilmərik”. Bütün çətinliklərə, 
problemlərə baxmayaraq, müqavilə 
Azərbaycanın milli mənafeyinə 
uyğun hazırlandı.

Beləliklə, 1994-cü il sentyabrın 
20-də Bakıda Gülüstan sarayında 

Xəzərin Azərbaycan sektorundakı 
“Azəri”, “Çıraq”, “Günəşli” yataqla-
rındakı neftin birgə işlənməsi haq-
qında “Əsrin müqaviləsi” imzalandı. 
“Əsrin müqaviləsi” Azərbaycan 
Respublikasının Milli Məclisi 
tərəfindən təsdiq edilib və 1994-
cü il dekabr ayının 12-də qüvvəyə 
minib. İlk dəfə hesablanan çıxarıla 
bilən neft ehtiyatı 511 milyon ton 
olub, sonralar qiymətləndirici quyu-
ların nəticələrinə görə, bu ehtiyat 
730 milyon tona çatıb və bununla 
əlaqədar yataqların işlənilməsinə 
tələb olunan sərmayə xərcləri 11,5 

milyard ABŞ dolları qəbul edilib; 
ümumi təmiz gəlirdən Azərbaycanın 
payına 80 faiz, sərmayəçilərin payı-
na 20 faiz düşüb. 

“Əsrin müqaviləsi”nin ilk 
günlərindən başlayaraq Azərbaycan 
Beynəlxalq Əməliyyat şirkəti yaradıl-
dı və təsdiq olunmuş vahid proqram 
üzrə ARDNŞ ilə birgə işlərə başlan-
dı. Bu saziş sonradan dünyanın 19 
ölkəsinin 41 neft şirkəti ilə 30-dək 
sazişin imzalanması üçün yol açdı. 

Müqavilə həm karbohidrogen 
ehtiyatlarının miqdarına, həm də 
qoyulan sərmayələrin həcminə görə 
dünyada bağlanan ən iri sazişlər 
siyahısına daxil olub. İmzalanan 
neft sazişləri üzrə Azərbaycanın neft 
sənayesinin inkişafı üçün nəzərdə 
tutulan 64 milyard ABŞ dolları qoyu-
luşunun 57,6 milyardı dəniz yataqla-
rının mənimsənilməsinə və perspek-

tivli strukturlarda axtarış-kəşfiyyat 
işlərinin aparılmasına yönəldilib. 

“Əsrin müqaviləsi”nin həyata 
keçirilməsinə başlanan vaxtdan 
Azərbaycan iqtisadiyyatında dönüş 
yaranıb və geniş həcmdə işlərə 
başlanılıb. Birinci növbədə 1995-
ci ildə ilkin neft hasilatı layihəsi 
çərçivəsində “Çıraq-1” özülü qərb 
standartlarına uyğun olaraq bərpa 
olunub və böyük maillikli quyuların 
qazılması məqsədilə bu özülün 
üst modulu modernləşdirilərək 
yeni qazma avadanlıqları ilə təchiz 
edilib. Yeni qazma qurğusu laylara 

horizontal quyuların qazılmasına 
imkan verib. Maksimal mailliklə 
qazılan istismar quyuları böyük neft 
hasilatı ilə işə düşüb və 1997-ci ildə 
“Çıraq” yatağından neft hasilatına 
başlanılıb. 

1999-cu ilin dekabrında 
Azərbaycanın “mənfəət nefti” ilə dol-
durulan ilk tanker dünya bazarlarına 
çıxarılıb. Bu neftin satışından əldə 
edilən valyuta ümummilli liderimiz 
Heydər Əliyev tərəfindən yaradılan 
Azərbaycan Respublikası Dövlət 
Neft Fonduna daxil edilməyə və 
xalqa fayda verməyə başlayıb. 

“Əsrin müqaviləsi”nin bağ-

lanması ilə Azərbaycanda neft 
sənayesi yeni inkişaf mərhələsinə 
daxil olub. Neft-qaz sektorundan 
əldə edilən gəlir hesabına qeyri-
neft sahəsinin dinamik inkişafı 
reallaşıb. Bununla əlaqədar bəzi 
rəqəmlərə diqqət yetirək. Ötən dövr 
ərzində Azərbaycan iqtisadiyyatı-
na 263 milyard dollar investisiya 
yatırılıb. Həmin vəsaitin 100,6 
milyard dolları məhz neft sektoruna 
yönəldilib. Bir müddət bundan əvvəl 
6 milyard dollarlıq “Azəri-Mərkəzi-
Şərqi” layihəsinin təsdiqlənməsi ilə 
indiyədək təxminən 485 milyon ton 
neft və 158 milyard kubmetr qaz 

hasil olunan və 36 milyard dollar-
dan çox sərmayə qoyulan “Azəri-
Çıraq-Günəşli” yataqlar blokunun 
işlənməsində ikinci mərhələyə 
başlanılıb.

Ümumiyyətlə, xalqımızın 
ölkəmizin tarixində mühüm strateji 
rol oynayan “Əsrin müqaviləsi” 
Xəzər dənizi hövzəsində beynəlxalq 
əməkdaşlıq üçün əlverişli zəmin 
yaradıb, regionun enerji xəritəsini 
əhəmiyyətli dərəcədə dəyişib. 
Müqavilə çərçivəsində Xəzərin 
Azərbaycan sektorundakı dərinsulu 
yataqların işlənilməsi üçün ölkəyə 
zəruri texnologiyalar, müasir isteh-

salat üsulları cəlb edilib, kəşfiyyat, 
hasilat, qazma, neft-qaz emalı və 
kimyası, informasiya texnologiyaları, 
insan resursları – bir sözlə, bütün 
sahələr üzrə innovativ metodlar 
tətbiq edilib.

İyirmi beş il əvvəl həmin 
müqavilənin imzalanması bu gün 
müstəqil Azərbaycanın inkişafını 
böyük dərəcədə təmin edib. Bu 
müqavilədən əldə edilən gəlirlər 

ölkəmizin bütün sahələrində özünü 
büruzə verir. Ölkə sənayesi müasir 
tələblər səviyyəsində modernizə 
edilib, yeni istehsalat sahələri və iş 
yerləri yaradılıb, qeyri-neft sektoru 
gücləndirilib. Zəngin tarixə malik 
neft-qaz sənayemiz öz inkişafının 
yeni, daha yüksək mərhələsinə 

qədəm qoyub. Nəticədə, bu gün 
həyata keçirdiyimiz regional və qlobal 
birgə layihələrdə bütün istehsalat, 
inşaat və quraşdırma işləri ölkə 
daxilində, SOCAR və digər yerli 
müəssisələr tərəfindən icra olunur.

“Əsrin müqaviləsi”ndə önəmli 
rol oynayan “Azəri-Çıraq-Günəşli” 
dünya səviyyəli nəhəng yataqlar 
blokudur. Xatırladaq ki, 25 il əvvəl 
onun ehtiyatları 500 milyon ton 
civarında təxmin edilirdisə, bu 
gün həmin həcm çıxarıldıqdan 
sonra yataqda ən azı bir o qədər 
də karbohidrogen  ehtiyatlarının 

qaldığı məlumdur. Layihənin bütün 
tərəfdaşları bu yatağın işlənməsində 
iştiraklarından məmnundur və onun 
böyük gələcəyi olduğuna inanırlar. 
Azərbaycan bu inamı hələ “Əsrin 
müqaviləsi” yekunlaşmadan, 2017-ci 
ilin sentyabrında “AÇG”nin 2049-cu 
ilin sonuna qədər birgə işlənməsinə 
dair yeni sazişin imzalanması ilə bir 
daha təsdiq edib. Bu yeni inves-
tisiya sazişi xarici tərəfdaşların 
Azərbaycana göstərdikləri yüksək 
etimadın təzahürüdür. 

Yeri gəlmişkən, “Azəri-Çıraq-
Günəşli” layihəsi ilə bağlı ən mühüm 
uğurları da diqqətə çatdırmaq 
istərdik. Belə ki,1997-ci ilin no-
yabrında ilk hasilat başlanandan 
bu ilin ikinci rübünün sonunadək 
AÇG-dən 488 milyon ton (3,6 
milyard barreldən artıq) neft hasil 
edilib. Bakı-Tbilisi-Ceyhan boru 
xətti vasitəsilə, təqribən, 3,3 milyard 
barrel AÇG nefti dünya bazarına 
göndərilib. Bundan başqa, 2006-cı 
ildən bəri AÇG nefti ilə yüklənmiş 
4300 tanker Ceyhan terminalından 
yola salınıb.

Onu da qeyd edək ki, hasila-
tın başlanğıcından cari ilin ikinci 
rübünün sonunadək 44 milyard 

kubmetrdən çox AÇG səmt qazı 
Azərbaycana təhvil verilib. AÇG 
layihəsinin əsaslı xərcləri bu ilin 
ikinci rübünün sonunadək 36 
milyard dollar təşkil edib. Eyni 
zamanda, 1994-cü ildə AÇG 
layihəsi başlanandan cari ilin ikinci 
rübünün sonunadək BP və onun 
layihədəki tərəfdaşları tərəfindən 
Azərbaycanda sosial layihələrə 84 
milyon dollar xərclənilib. 

Vaqif BAYRAMOV, 
“Xalq qəzeti”

Azərbaycanın böyük neft və qaz sərvətlərinə 
malik olması bizim xalqımızın xoşbəxtliyidir və 

bu gün üçün, gələcək üçün, xalqımızın yaxşı yaşaması 
üçün ölkəmizin inkişaf etməsi üçün ən əsas amildir.

Heydər ƏLİYEV 
Ümummilli lider

25 il əvvəl Xəzərin Azərbaycan sektorundakı “Azəri-
Çıraq-Günəşli” (AÇG) yataqlarının tammiqyaslı işlənməsi 
və Hasilatın Pay Bölgüsü Sazişi (HPBS) imzalandı və o, 
sonralar “Əsrin müqaviləsi” adını aldı. Lakin bu uğurun 
əldə edilməsi o qədər də asan olmadı. Belə ki, xalqımızın 
iradəsi, çağırışı və təkidi ilə 1993-cü ildə ulu öndər Heydər 
Əliyevin hakimiyyətə qayıdışı Azərbaycanın siyasi və 
iqtisadi həyatında taleyüklü dəyişikliklərin başlanğıcını 
qoydu. Müstəqilliyimizin itirilməsi təhlükəsini sovuşdu-
ran ümummilli lider ölkənin iqtisadi yüksəlişi üçün də 
tədbirlər görməyə başladı.

Elə ilk günlərdən ARDNŞ-in birinci vitse-prezidenti, 
Milli Məclisin deputatı İlham Əliyev danışıqlar prosesinə 
cəlb edildi, yeni neft strategiyasının hazırlanmasının və 
uğurla reallaşdırılmasının ən fəal iştirakçılarından oldu. 
Onun bütün fəaliyyətinin mərkəzində özünün yığcam 
şəkildə ifadə etdiyi belə bir möhkəm ideya dururdu: 
“Bizim məqsədimiz təkcə neft hasil etmək, onu nəql 
etmək, bundan vəsait əldə etməkdən ibarət deyildir. Bizim 
məqsədimiz neftdən gələn bütün mənfəətləri həm siyasi, 
həm iqtisadi, həm də başqa mənfəətləri Azərbaycan xalqı-
nın gələcək mənafeyinə, rifahına yönəltməkdən ibarətdir”. 

“Əsrin müqaviləsi” regionun enerji 
xəritəsini əhəmiyyətli dərəcədə dəyişib

 � Azərbaycanın bugünkü reallıqları “Əsrin müqaviləsi”nin 
iqtisadi və siyasi əhəmiyyətinin aydın mənzərəsini yaradır. 1993-cü 
ildə ulu öndər Heydər Əliyevin xalqın təkidli tələbi ilə hakimiyyətə 
qayıdışı Azərbaycanı müstəqilliyin ilk illərinin xaosundan, 
anarxiyasından, iqtisadi tənəzzülündən xilas etdi. 

Azərbaycanın qısa müddətdə sabitlik 
diyarı kimi tanınması, əlverişli biznes mühiti-
nin yaradılması ölkəmizin böyük investisiya 
məkanına çevrilməsini şərtləndirdi. 1994-
cü il sentyabrın 20-də  ulu öndər Heydər 
Əliyevin rəhbərliyi ilə “Əsrin müqaviləsi”nin 
imzalanması ilə ölkəmizin iqtisadi 
müstəqilliyinin, dünya iqtisadi sisteminə 
inteqrasiyasının əsası qoyuldu. Dövlətimizin 
başçısı İlham Əliyev “Əsrin müqaviləsi”nin 
imzalandığı dövrün iqtisadi və siyasi 
vəziyyətinin mürəkkəbliyini və bu çətinliklər 
fonunda atılan addımın əhəmiyyətini 
belə dəyərləndirir: "Əsrin kontraktı"nın 
Azərbaycan tarixində xüsusi yeri vardır və 
Azərbaycanın müstəqil ölkə kimi yaşama-
sında bu rol əvəzolunmazdır. 

O vaxt bizim nə imkanlarımız var idi, nə 
də vəsaitimiz. Ölkədə sənaye sahəsində 
hələ ki, tənəzzül yaşanırdı, iqtisadiyyat 
demək olar ki, çökmüşdü. Müstəqil ölkə 
üçün yaşamaq çox çətin idi. Müstəqilliyimiz, 
demək olar ki, şübhə altında idi. 

Məhz o çətin illərdə Azərbaycana 
investisiyalar gətirmək, Azərbaycanı 
dünya birliyinə etibarlı tərəfdaş kimi təqdim 
etmək, xarici investorlar üçün münbit şərait 
yaratmaq, eyni zamanda, Azərbaycanın 
dövlət maraqlarını tam şəkildə qorumaq 
böyük siyasi təcrübə, bilik və məharət tələb 
edirdi. O vaxt Azərbaycanın xarici şirkətlərlə 
əməkdaşlığı bölgədə birmənalı qarşılanmır-
dı. "Əsrin kontraktı"nın imzalanması böyük 
siyasi cəsarət tələb edirdi. Ancaq Heydər 
Əliyevin qətiyyəti və Azərbaycan xalqının 
dəstəyi ilə biz buna nail ola bilmişik.  

Bu fikirləri YAP Siyasi Şurasının 
üzvü, “İki sahil” qəzetinin baş redaktoru 
Vüqar Rəhimzadə “Əsrin müqaviləsi”nin 
25 illiyi ilə bağlı AZƏRTAC-a açıqlama-
sında bildirib.

V.Rəhimzadə qeyd edib ki, müasir 
müstəqil Azərbaycan dövlətinin qurucusu, 
ulu öndər Heydər Əliyevin iqtisadiyyatın in-
kişafında neft amilinə xüsusi önəm verməsi 
dahi rəhbərin  uzaqgörən siyasətinin 
nəticəsidir: “Dahi şəxsiyyət neft sənayesini 
ölkə iqtisadiyyatının onurğa sütunu kimi 
dəyərləndirirdi. 1994-cü ildən neft strate-
giyasının uğurlu icrası nəticəsində əldə 
olunan  inkişafı, irəliləyişi həm gözlə görmək 

mümkündür, həm də bu reallıq statistik 
rəqəmlərdə öz əksini tapıb.

Son 25 ilin sosial-iqtisadi göstəricilərinə 
diqqət yetirək. Ölkə iqtisadiyyatına 250 
milyard dollardan artıq investisiya yatı-
rılıb. Bir məqamı da xüsusi qeyd etmək 
lazımdır ki, ulu öndər Heydər Əliyevin 
uzaqgörən siyasətinin nəticəsi olaraq 
1999-cu ildə yaradılan Dövlət Neft Fondu-
nun vəsaitləri 42 milyard dollardan çoxdur. 
Bu vəsaitin  təyinatı üzrə xərclənməsinin 
nəticəsi olaraq ölkəmizin hərtərəfli inkişa-
fına xidmət edən mühüm sosial-iqtisadi 
layihələr həyata keçirilir. Neft siyasətinin 
məntiqi davamı kimi qeyri-neft sektorunun 
inkişafına geniş imkanlar açılıb. Bu rəqəmi 
də xüsusi qeyd etməliyik ki, bu günə qədər 
ümumi daxil məhsul 3 dəfədən çox artıb. 
2020-ci ilə qədərki dövr üçün nəzərdə  
tutulan hədəflər sırasında inkişaf etmiş 
ölkələr sırasında addımlamaq, ümumi 

daxili məhsulun daha iki dəfə artırılması-
na nail olmaq, Azərbaycanı yüksək gəlirli 
ölkəyə çevirmək istəyimizin əsasında 
da ümummilli liderin müəllifi olduğu neft 
strategiyasının uğurlu icrası dayanır. Bu 
gün Azərbaycan dünyanın ən islahatçı, 

təhlükəsiz, xoşbəxt ölkəsi kimi tanınır, rey-
tinq cədvəlində öncül yerlərdə dayanır”.

V.Rəhimzadə vurğulayıb ki, 
Azərbaycanın iştirakçısı və təşəbbüsçüsü 
olduğu layihələrin uğurlu icrası nəticəsində 
dövlət büdcəsinə milyardlarla dollar vəsait 
daxil olur ki, bu da büdcəmizin sosialyönüm-
lülüyünü artırır, əhalinin sosial müdafiəsinin 
daha da gücləndirilməsi istiqamətində 
davamlı addımların atılmasını şərtləndirir: 
“Təkcə cari ilin arxada qalan aylarında 
sosial rifahın yüksəldilməsi yönündə atılan 
addımlara diqqət yetirmək kifayətdir. Ölkə 
Prezidenti tərəfindən təsdiqlənən iki sosial 
paket 4,2 milyon insanı əhatə edib, bu 
məqsədlə 4 milyard manata yaxın vəsait 
xərclənib”.

“Azərbaycan postneft dövrünə 
qədəm qoyub. Enerji sektorundan 
asılılığın azaldılması istiqamətində 
atılan addımlar öz müsbət nəticəsini 
verir”, - söyləyən V.Rəhimzadə əlavə 
edib ki, bu kimi mühüm uğurlara imza 
atılmasında Azərbaycanın malik olduğu 
təbii resurslarından səmərəli istifadəyə 
xidmət edən yeni-yeni layihələrin uğurlu 
icrası əhəmiyyətli rol oynayır:  “Ulu öndər 
Heydər Əliyevin birinci şah əsəri kimi 
dəyərləndirilən “Əsrin müqaviləsi”nin ardın-
ca ikinci şah əsəri olan BTC neft kəmərinin 
istifadəyə verilməsi, üçüncü şah əsəri kimi 
dəyərləndirilən “Şahdəniz” yatağının kəşf 
edilməsi və sair kimi bir-birindən böyük 
uğurlar Azərbaycanın dünyanın enerji 
xəritəsini zənginləşdirməsini şərtləndirdi. 
2017-ci ildə “Yeni əsrin müqaviləsi”nin imza-
lanması, 2018-ci ildə Cənub Qaz Dəhlizinin 
rəsmi açılışı, həmin ilin iyununda TANAP-ın 
istifadəyə verilməsi, gələn il açılışı nəzərdə 

tutulan TAP layihəsi  Azərbaycanın etibarlı 
tərəfdaş kimi nüfuz qazanmasına yol açdı. 
Bu gün böyük fəxr hissi ilə qeyd edirik 
ki, Azərbaycan regional inkişafın aparıcı 
qüvvəsinə, Avropanın enerji təhlükəsizliyinin 
təminatçısına çevrilib”.

Baş redaktorun sözlərinə görə, 
1994-cü ildə 30 il müddətinə bağla-
nan müqavilənin əhəmiyyətini öncədən 
dəyərləndirən ulu öndər Heydər Əliyev 
bildirmişdi ki, “Əsrin  müqaviləsi”ni real-
laşdırmaqla dünya iqtisadiyyatı üçün açıq 
ölkə olduğumuzu nümayiş etdirdik: “Azəri”, 
“Çıraq” və “Günəşli” neft yataqlarının bir 
hissəsinin müştərək işlənilməsini nəzərdə 
tutan həmin müqavilənin imzalanması ilə 
bugünkü iqtisadi inkişafın təməlini qoyan  
Azərbaycan yeni sazişlərin imzalanmasına 
nail oldu. Ötən 25 ildə 35 müqaviləyə imza 
atılıb. 25 illik yol, eyni zamanda, “Yeni əsrin 
müqaviləsi”nin imzalanmasını zərurətə çe-
virdi. Belə ki, “Əsrin müqaviləsi”nin imzalan-
masının 23 illiyi ərəfəsində “Azəri”, “Çıraq” 
və “Günəşli” yataqları üzrə yeni sazişin 
imzalanması ilə müqavilənin müddətinin 
2050-ci ilə qədər uzadılması təbii ki, 
Azərbaycanın iqtisadi uğurlarına, ötən dövr 
ərzində beynəlxalq münasibətlər sistemində 
artan yeri və roluna, etibarlı tərəfdaş 
kimi nüfuzunun möhkəmləndirilməsinə 
əsaslanır”.

“Əsrin müqaviləsi” mahiyyətcə 
iqtisadi xarakter daşısa da onun siyasi 
əhəmiyyətinin daha önəmli olması ilk 
gündən diqqəti cəlb etdi”, - söyləyən 
baş redaktor qeyd edib ki, ötən 25 ildə 
Azərbaycana inam artdı, ölkəmizlə iq-
tisadi əlaqələrin qurulmasında maraqlı 
olan dövlətlərin coğrafiyası genişləndi: 
“Azərbaycan yeni-yeni dostlar, tərəfdaşlar 
qazandı. Beynəlxalq münasibətlər siste-
minin fəal üzvünə çevrildi. Məhz bütün 
bunların məntiqi nəticəsidir ki, bu gün 
Azərbaycanın iştirakı olmadan bölgədə 
hansısa iqtisadi və siyasi layihənin 

həyata keçirilməsi qeyri-mümkündür. 
Tərəfdaş dövlətlərin coğrafiyasının 
genişləndirilməsinin bariz nümunəsi olaraq 
2014-cü ildə Cənub Qaz Dəhlizinin təməli 
qoyuldu, 4 il sonra, 2018-ci ildə rəsmi 
açılışı oldu. Göründüyü kimi, ölkəmiz 

qarşısına qoyduğu bütün hədəflərə birgə 
səylərin artırılması sayəsində nail olub. 
Dövlətimizin başçısı İlham Əliyev 2006-cı 
ildə Azərbaycan neftinin Ceyhan terminalına 
çatması münasibətilə xalqımıza təbrikində 
bu reallığı bir daha diqqətə çatdırıb ki, 
“Əsrin müqaviləsi” imzalanmasaydı, bu 
gün Azərbaycanın iqtisadi imkanlarının 
və beynəlxalq münasibətlər sistemində 
yeri və rolunun hansı səviyyədə olduğunu 
düşünmək çətin deyildi”.

Vüqar Rəhimzadə onu da vurğu-
layıb ki, beynəlxalq səviyyədə müstəqil 
Azərbaycan dövlətinin qurucusu, ulu öndər 
Heydər Əliyevin seçdiyi düzgün yolun 
ölkəmizi davamlı inkişafa apardığı etiraf 
olunur, inkişafın Azərbaycan modeli təqdir 
edilir və öyrənilməsinin vacibliyi bildirilir: 
“Bu reallıq da hər zaman önə çəkilir ki, 
dünyada elə dövlət yoxdur ki, müəyyən 
qədər təbii sərvətlərə malik olmasın. 
Azərbaycan isə payına düşən sərvətlərə, 
strateji əhəmiyyətinə görə fərqlidir. Amma 
bu gerçəklik də inkaredilməzdir ki, təbii 
ehtiyatlardan düzgün istifadə edildikdə o 
zəngin sərvətə çevrilir. Neft strategiyası-
nın əsasını da məhz bu prinsiplər təşkil 
edir. Bu gün böyük fəxr və inamla qeyd 
edirik ki, Azərbaycan yeni hədəflərə doğru 
inamla irəliləyir və bu gün qarşıda duran 
bütün vəzifələri həll etməyə qadirdir. Məhz 
iqtisadiyyatın düzgün əsaslar üzərində 
qurulması sayəsində Azərbaycan dünyanı 
bürüyən maliyyə böhranını hiss etmədi, 
əksinə iqtisadi inkişafı ilə dünyanın nüfuzlu 
maliyyə qurumlarının hesabatlarında 
birinciliyini qorudu. Ölkəyə xarici inves-
tisiya axınının sürətləndirilməsi, əlverişli 
sərmayə mühitinin yaradılması, böyük 

enerji şirkətlərinin marağını cəlb etmək neft 
strategiyasının başlıca tələbləri kimi bu 
gün də aktuallığını qoruyur. Azərbaycanda 
böyük sahibkarlar sinfi formalaşıb, qeyri-
neft sektorunun inkişafını sürətləndirmək 
üçün regionların malik olduğu potensialdan 
səmərəli istifadə etmək məqsədilə  dövlət 
proqramları uğurla icra edilir”.

V.Rəhimzadə bu mühüm məqamı da 
xüsusi qeyd edib ki, bu gün neft strate-
giyasının həyata keçirilməsinə davamlı 
töhfələri ilə diqqət çəkən, beynəlxalq 
enerji bazarlarına çıxmaq üçün investisi-
ya layihələrini qətiyyətlə davam etdirən 
SOCAR-ın adı nüfuzlu xarici şirkətlər 
sırasında çəkilir:  “Ötən ilin mühüm uğur-
ları sırasında yer alan “Star” neft emalı 
zavodunun istifadəyə verilməsi bir daha 
bu reallığı təsdiqlədi ki, hazırda SOCAR 
Türkiyənin ən böyük investoruna çev-
rilib. Dövlətimizin başçısı İlham Əliyev  
“Azəri”, “Çıraq” və “Günəşli” yataqları üzrə 
yeni sazişin imzalanması mərasimində 
Azərbaycan neftçilərinin əməyini yüksək 
dəyərləndirərək, ayrı-ayrı dövrlərdə onların 
göstərdikləri fədakarlıqdan, peşəkarlıqları 
ilə cəmiyyətdə qazandıqları hörmətdən 
geniş bəhs edib. SOCAR-ın qazandığı 
etimad fonunda möhtərəm Prezidentimiz 
İlham Əliyev bildirib: “Əsrin kontraktı”nın 
ömrü artıq sona çatır. Əlbəttə ki, kontrak-
tın müddəti bitəndən sonra Azərbaycan 
istənilən başqa tərəfdaşla yeni kontrakt 
imzalaya bilərdi və bu imkanlar bizdə var 
idi. Ancaq BP ilə SOCAR arasında yaran-
mış qarşılıqlı etimad, işgüzar münasibətlər 
əlbəttə ki, bugünkü seçimi şərtləndirdi. 
Mən buna çox şadam. Əminəm ki, bundan 
sonra da BP ilə SOCAR uzun illər ərzində 
Azərbaycanın neft-qaz yataqlarının 
işlənilməsinin uğurunu təmin edəcəklər”.

“Təbii ki, qeyd etdiklərimiz son 
25 ildə keçilən yolun yalnız çox az 
hissəsidir”, - söyləyən V.Rəhimzadə 
bildirib ki, “Əsrin müqaviləsi” Azərbaycanın 
dövlət müstəqilliyini möhkəmləndirdi, bu 
günümüz üçün möhkəm təməl yaratdı: 
“Bu gün Azərbaycan əldə etdiyi uğurlarla 
kifayətlənmir, daim irəliyə doğru addımla-
yır. İslahatların zamanın tələbinə uyğun 
təkmilləşdirilməsi, yeni-yeni hədəflərin 
gündəmə gətirilməsi təbii ki, möhkəm ba-
zaya əsaslanır. Ulu öndər Heydər Əliyevin 
müəllifi olduğu neft strategiyası bundan 
sonra da Azərbaycana möhtəşəm uğurlar 
qazandıracaq, yeni-yeni layihələrə yol 
açacaq”.

Vüqar Rəhimzadə: “Əsrin müqaviləsi” Azərbaycanı 
dünyada sabit, təhlükəsiz ölkə kimi tanıtdı

